
Argitaldiaren oharra

Euskararen batasuna egin gabe dadukagu
oraindik, guzion egitekoa da. Asmo horri lagun-
du nahi dio liburu honek. 1968 tik honakoan Eus-
kaltzaindiak erabaki dituenak jasotzen dira he-
men. Lehendabiziko hartan emandakoak nola
osatu diren jakiteko, hangoen parean (ondoko
orrialdean) azaltzen dira gerora erabakitakoak:
Arantzazu-ko txostenarekin eskuz esku agertzen
dira gerokoak ere, guziak begirada batean jabe-
tzeko moduan.

Deklinabide batuari eskaintzen zaizkion orrien
ondoren, aditz batua idoroko du irakurieak. Adi-
tza da, noski, orain artean Euskaltzaindiak ba-
tasunerako eman digun fruiturik helduena. Argi-
talpen ofizialaren ondotik, hementxe aurkituko
du irakurleak lehenengoz aditz batu hori, grama-
tika ikasbide bati dagokionez zabaldua. Lau ko-
loretan ematen dugu, ikasketa lana ahalik eta
hobekien erraztu nahirik.



Hiztegi aldetik, berriz, beste lagungarri batzuk
ere bildu nahi izan ditugu liburuan. Arantzazun
aurkeztutako hiztegi laburra, geroago ontzat
emana izan den euskal izendegia eta oraindik az-
tergaia den herri-izenen zerrenda.

Inoren (eta geure) banakako eritzien gaine-
tik, Euskaltzaindiarena nagusiago aitortu dugu-
nontzat, liburu honek funtsezko itxaropen bat da-
karkigu. Euskararen gidari den Elkarte hau izan
bekigu guzion batasunerako artizarra.

Eskerrak Euskaltzaindiari eskaintzen dizkigun
idarokizun hauengatik, eta eskerrak edizio hon-
tarako eman dituen erraztasun guziengatik.

